
Feem ntau ntawm cov ntaub ntawv, koj tab tom 
nyeem nplooj ntawv no vim yog koj nyiam 

qhuav tau txais ib tsab ntawv qhia koj tias kpeb 
yuav muab koj tus mob rov saib xyuas dua. Txoj 
cai yuav kom peb los mus muab tas nrho cov 
neeg uas tau txais cov txiaj ntsim kev pab rau cov 
neeg tsis taus cov kev muaj mob coj los saib xyuas 
dua, ib ntus ib zaug tauj mus, kom paub meej tias 
lawv tseem muaj ib qho mob lub cev tsis taus uas 
tsim nyog txais kev pab.

Feem ntau, yog tias koj qhov kev noj qab haus 
huv yuav tsim zoo ntxiv tuaj, los yog koj qhov kev 
tsis taus yuav txwv tsis pub koj ua tau haujlwm, 
koj yuav tau txais koj cov txiaj ntsim kev pab ntxiv 
mus.

Peb yuav sib sau cov ntaub ntawv
Los pab peb txiav txim, ua ntej tshaj peb yuav 

sib sau cov ntaub ntawv tshiab hais txog koj tus 
mob yog li cas lawm.

• Peb yuav nug koj cov kws kho mob, cov 
tsev kho mob, thiab lwm cov kev pab cuam 
kho mob kom tau koj cov ntaub ntawv teev 
tsev txoj koj cov kev kho mob. Peb yuav nug 
lawm hais tias saib koj tus mob puas txwv 
koj tej kev mus ua ub no li cas, koj cov kev 
soj ntsuam kho mob pom tau yam dabtsi, 
thiab lawv tau muab kev kho mob nkeeg 
dabtsi rau koj.

• Yog tias peb xav tau ib co ntaub ntawv ntxiv, 
peb yuav kom koj mus ua ib qho kev kuaj 
tshwj xeeb los yog mus soj ntsuam yam uas 
peb yuav them.

Peb yuav muab tas nrho cov lus 
tseeb coj los saib xyuas dua

Ntxiv mus, peb yuav saib tias seb koj tus mob 
yog li cas dhau los lawm thaum uas peb tau muab 
koj cov ntaub ntawv coj los saib xyuas dua zaum 
tag los. Thiab peb yuav saib txog tej yam mob 
tshiab uas tej zaum koj muaj.

Peb yuav txiav txim txog tias seb koj tus mob 
puas yuav zoo ntxiv tuaj. Yog tias peb txiav txim 
hais tias koj tus mob yuav zoo ntxiv tuaj, peb yuav 
los txiav txim hais tias seb koj tus mob puas yuav 
zoo ntxiv tuaj txaus tso cai pom zoo rau koj mus 
ua haujlwm.

Thiab peb yuav saib tias seb tas nrho koj tus 
mob puas ua li cas rau yam ua haujlwm uas koj 
mus ua tau. Ces, peb yuav saib txog tej yam yuav 
tsum tau ua rau ntawm qhov haujlwm uas koj tau 
ua yav tag los thiab lwm yaj yuav tsum tau ua rau 
lwm cov haujlwm uas tej zaum koj yuav ua tau 
tamsim no.

Puas yuav ua li cas rau koj 
cov txiaj ntsim kev pab

Yog tias koj tus mob yuav zoo tuaj txog theem 
uas peb txiav txim tias koj ua tau haujlwm, koj cov 
txiaj ntsim kev pab yuav nres tsis tuaj lawm.

Koj cov txiaj ntsim kev pab rau tus mob lub cev 
tsis taus yuav nres tsis tuaj lawm yog hais tias:

• Koj ua tau haujlwm vim hais tias koj yeej tau 
cov txiaj ntsim kev pab los ntawm kev cob 
qhia ua haujlwm, los yog muaj kev kho mob 
tshiab zoo dua tuaj los yog tej yam tshwm 
tshiab rau txoj kev ua haujlwm;

• Koj cov txiaj ntsim kev pab rau cov neeg tsis 
taus yuav nres tsis tuaj lawm thiab raws li tej 
yam tshwm sim li nram qab no:

• Koj tsis siv cov kev kho mob raws li koj tus 
kws kho mob tau hais tseg (yam uas tsis 
muaj ib co lus zoo tias yog vim li cas), thiab 
tej zaum koj yeej ua tau haujlwm yog tias koj 
ua raws li tej kev kho mob;

• Koj tau muab ib co ntaub ntawv cuav los 
yog tsis ncaj thaum uas peb txiav txim yav 
dhau los.

• Koj tsis koom tes nrog peb, thiab koj tsis 
muaj ib co lus zoo tias yog vim li cas koj thiaj 
li tsis koom tes; thiab

• Koj ua haujlwm thiab koj cov nyiaj khwv 
tau los txhua lub hlis qhia tias koj yeej ua 
tau haujlwm uas yog yam tsim nyog kawg. 
Qhov nyiaj koj khwv tau los uas peb muab 
xam tias yog ib kev hloov tsim nyog thiab 
txaus txhua lub xyoo. Yog xav tau tus lej laij 
tau los tamsim no, mus saib Tshwm Tshiab 
(Publication No. 05-10003). Tiamsis, qhov kev 
tshwm sim ntawm no yuav tsis ua li cas rau 
cov nyiaj Supplemental Security Income uas 
them tuaj.

• Yog tias peb txiav txim tias koj cov txiaj 
ntsim kev pab rau cov neeg tsis taus yuav 
nres, thiab koj tsis pom zoo, koj mus thov 
thim lus peb qhov kev txiav txim los tau. 
Qhov ntawd txhais tau tias koj hais tau kom 
peb rov saib koj cov ntaub ntawv dua los 
tau. Thaum uas koj tau txais ib tsab ntawv 
qhia koj txog peb qhov kev txiav txim, tsab 
ntawv yuav qhia koj tias koj yuav thov thim 
peb qhov kev txiav txim li cas.

http://www.ssa.gov/pubs/10003.html

Tiv Tauj Xaus Saus
Mus saib www.socialsecurity.gov lub sijhawm 

twg los tau mus ua ntawv thov cov txiaj ntsim 
kev pab, qhib my Social Security, nrhiav cov 
ntawv luam tawm, thiab tau cov lus teb rau cov 
lus nug uas sawvdaws xav paub heev tshaj. Los 
yog, hu rau peb ntawm peb tus xov tooj hu dawb 
ntawm 1-800-772-1213 (rau cov neeg tsis hnov 
lus los yog cov hnov lus tsis zoo, hu rau peb tus 
xov tooj TTY, 1-800-325-0778). Peb yuav muab 
kev pab cuam txhais lus pub dawb los pab koj 
khiav koj cov haujlwm Xaus Saus. Cov kev pab 
cuam txhais lus ntawm no yog muaj rau koj siv tab 
txawm koj nrog peb tham hauv xov tooj los yog 
nyob rau tom Xaus Saus lub chaw ua kam. Peb teb 
tau ib cov lus nug ntxawg ntxawg thaum 7 teev 
sawv ntxov mus txog 7 teev tsaus ntuj, Hnub Vas 
Cas txog Hnub Vas Xuv. Feem ntau, koj yuav tau 
tos lub sijhawm luv zog yog tias koj hu tuaj thaum 
cov hnub tsis tau txog ob hnub so tom qab Hnub 
Vas As Qhas. Peb muab txhua tsab xov tooj saib 
raws yam uas txwv tsis pub lwm tus paub. Thiab 
peb xav kom koj paub meej tias koj tau txais cov 
kev pab cuam uas yog thiab paub cai, kom ib tus 
neeg sawv cev Xaus Saus thib ob los mus tswj 
xyuas ib co kev sib tham hauv xov tooj. Peb muab 
tau cov ntsiab lus rau koj los ntawm xov tooj kaw 
lus hu tuaj rau koj 24 teev tauj ib hnub. Thiab, nco 
ntsoov, peb lub vas sab www.socialsecurity.gov, 
yeej muaj nyob ntawd rau koj siv lub sijhawm twg 
thiab qhov chaw twg los tau!

http://www.socialsecurity.gov
http://www.ssa.gov/myaccount
https://www.ssa.gov/multilanguage/Hmong/hmong.html
http://www.ssa.gov/faq
http://www.ssa.gov/faq
https://www.ssa.gov/multilanguage/InterpServ/INTRPOL-HM.pdf
http://www.socialsecurity.gov


Social Security Administration
SSA Publication No. 05-10023-HM
How We Decide If You Are 
Still Disabled (Hmong)
November 2015

Produced and published at U.S. taxpayer expense
Tsim los thiab muab luam tawm los ntawm cov se uas tus Neeg 

Asmeskas them se rau


	Peb yuav sib sau cov ntaub ntawv 
	Peb yuav muab tas nrho cov lus tseeb coj los saib xyuas dua 
	Puas yuav ua li cas rau koj cov txiaj ntsim kev pab
	Tiv Tauj Xaus Saus

